
                          Un serie de photos de locationes in le paises nordic 
– e lor historia narrate in alcun lineas in interlingua como inspiration.

# Tønder/Ribe, Danmark: Reguar-
da le celo! In le initio de octobre – e
durante le primavera de novo – enor-
me greges de sturnos coperi le celo
poco ante le poner del sol e crea le
phenomeno “Sol nigre”, justo ante
que illos atterra pro reposar durante
le nocte. Le spectaculo, ubi le aves
vola in formationes movente como un
dansa o ballet. Isto quasi obscura le
Sol, proque le aves pote devenir us-
que plure centos milles. “Sol nigre”
es visibile in le sudwest de Danmark.
Le aves es in via a o ab Scandinavia,
Finlandia e Russia ubi illos prolifica.
Le grande numero de certe larvas in
le humide areas con herba los attrahe.

Questiones

1. Proque appella on le spectaculo “Sol nigre”?

2. Qual typo de aves causa “Sol nigre”?

3. Quante vices per anno – e quando – pote on
vider “Sol nigre”?

4. Como pote on describer le movimentos del
aves?

5. Que es le ration que si multe aves se assembla
e atterra al mesme tempore?


